Ukikatazwa na Mungu, haimaanishi kuwa umenyimwa unachoomba,

kinyume chake amepewa kwa uzuri wa juu zaidi.

Kuna kipindi Daudi aliingiwa na Nia ya kutaka kumjengea Mungu
nyumba ..Hivyo akaanda Mali zake nyingi ili aanze ujenzi...lakini

alipolileta Hilo wazo kwa Mungu, ilikuwa ni tofauti na alivyotarajia..

Mungu hakumruhusu bali kinyume chake akamwambia wewe
hutanijengea mimi nyumba...kwasababu umemwaga damu ya watu

wengi, lakini mwanao ndiye atakayenijengea...

1 Mambo ya Nyakati 22:7-8

[7]Daudi akamwambia Sulemani mwanawe, Kwangu mimi nia yangu
ilikuwa kujenga nyumba kwa ajili ya jina la BWANA, Mungu

wangu.

[8]Lakini neno la BWANA likanijia, kusema, Wewe umemwaga
damu nyingi, na vita vikubwa umevifanya; wewe hutajenga nyumba
kwa gjili ya jina langu, kwa sababu umemwaga damu nyingi juu ya

nchi machoni pangu;



Jiweke katika hiyo hali unatamani ufanye kitu fulani chema, lakini
Mungu anakuambia (aidha kwa maneno au vitendo) hapana wewe
hustahili kufanya au kuchukua nafasi hiyo, kwasababu hii na hii na hii,
bali ataichukua kijakazi wako, mtumwa wako, rafiki yako, mpendwa
mwenzako...Sasa Kibinadamu hilo linaweza likaleta ukakasi lisikuvutie

Masikioni mwako...kwasababu unajua litampa cheo mwezako.

Pengine ndivyo angeweza kufikiri Daudi... Lakini alijifunza

kunyenyekea, na kumtii Mungu na kuachilia kijiti kwa mwingine...

matokeo yake ikiwa ujenzi ule ukadumishwa na jina lililodumishwa
halikuwa lingine bali la Daudi kwa vizazi vyote vijavyo..aliyejenga
alikuwa ni Sulemani, lakini utukufu ulikuja kwa jina la Daudi mpaka leo

linatajwa.

Hii ni kutufundishia kukubali kunyenyekea Katika mapenzi yote ya
Mungu..Zipo nyakati hutafanya wewe, hata kama umeomba na
kuitamani hiyo nafasi yakupasa ukubali wengine wafanye, upo wakati
hutatukuzwa wewe kubali wengine watukuzwe kupitia wewe,
hutaheshimiwa wewe lakini fanya bidii wengine waheshimiwe kupitia
wewe...kwasababu hiyo ndio ngazi ya kuinuliwa na Mungu, na matokeo

yake utayaona..



Makatazo ya Mungu ni fursa ya mafanikio, unaweza ukawa hujapewa
uzao, lakini ukamlea mtoto wa mwingine, Mungu akaja kumfanya raisi
wa nchi, ukaitwa mama wa Taifa. Hivyo maadamu unatembea katika
njia za Bwana na umeomba, amini kuwa Mungu amekupa zaidi ya kile

ukiwazacho.

Kamwe Using’ang’anie jambo, bali jifunze kuachilia neema ya Mungu

yenyewe kuamua, kwasababu hutapoteza chochote..

Waefeso 3:20

[20]Basi atukuzwe yeye awezaye kufanya mambo ya ajabu mno
kuliko yote tuyaombayo au tuyawazayo, kwa kadiri ya nguvu
itendayo kazi ndani yetu;

Bwana awe nawe...

Washirikishe na wengine habari hizi njema kwa kushea

Tkiwa utapenda kupata msaada wa kumpokea Yesu maishani mwako

bure, Basi wasiliana nasi kwa namba uzionazo chini ya makala hii.



KATAZO LA MUNGU, NI MAFANIKIO.

Pia kwa kupokea mafundisho ya kila siku kwa njia ya WHATSAPP, jiunge
na channel yetu kwa kubofya link hii >>
https://whatsapp.com/channel/0029VaBVhuA3WHTbKo0z8jx10

Kwa mawasiliano: +255693036618 au +255789001312

Bwana akubariki.

Mafundisho mengine:

Kwanini Roho Mtakatifu amzuie Paulo kuipeleka injili Asia?
(Matendo 16:6-7).

SIRI KUU NNE (4), UNAZOPASWA UZIFAHAMU NDANI YA
KRISTO.

